
Ahellil 18

N umeqran n imeddahen, Dawed axdim n Yellu,
agellan yenna i Yellu awalen n uhellil aya,

segga at-isellek Yellu seg ifassen n yesdawen nn-es gag
u seg fus n Cawul, Yenna :

Tectiy-cek a Yellu, legder inu !

Yellu Ikaf inu, tagligt inu, imsellek inu !
Rebbi inu, azru inu, ani sdurayey iman inu !
Taseddarit inu, legder i y-ihman, amkan n tarewla inu !
Tseyyadey, lhemd i Yellu !

U ne¢ selkey seg esdawen inu.

Ikerrafen n tmettant Iwin-d fell-a,

u lehmali ig treyyaben ssiggudent-ay jemla
Ikerrafen n tendelt fella Iwin-d,

imendafen n tmettant zzat-i nesben-d.

Di lehselt inu, d Yellu i nedhey, yer Rebbi seyydey.
Sug exxam nn-es n ujenna, d awal inu ig tsella,
ageyyed inu, yer imejji nn-es iwella.

Mmala tamurt terjiji teggelfes,

ssas n idurar s wadda yezzegzes,

rjijin, si lyecc n Yellu i d-yusin.

Si tenzar nn-es, iluff-ed uyamu,

seg mi nn-es terg-ed Igafift theffu.

Lellcent-d si-s terjin.

Yedfes ijenwan u yers-ed,

seddu n i darren nn-es tagut tyumme-ed.

Yuli seng n ukerrub u yuffeg,

dug adu yefferfer, yunneg.

Yiga tallast i tufra, d nettat d amkan,

ijellel yamu d aberkan;

d asegna yecur d aman

Si tfawet i beggsen, seddan-d isegniwen,
akerra d tirjin i lehhben.

Yellu yezher deg jenwan,

yetwasel ssut n wa yeglan

s ukerra d terjin yehman.
Yuti-hen s ineccaben,

s lebruq igerrmen iferzeg-ihen,
ammin yessberbes-ihen.

Isriren n waman banen,

u ssisan n ddunit twafen,
s uheyyeb nn-ek a Yellu,

s zzef n wadu n tenzar nn-ek i yuccen.

Yezzel-d fus nn-es s-ennej, yettef-ay

Sug aman i gerrmen yesserg-ay

Sug eyrim inu, imegder issemneg-ay,

Si yya i y-inekkren, yya igedren fell-a ifukk-ay.
Zedmen-d fell-a dug ass amenhus,

Embesseh Yellu yezzel-ay-d fus.

Yer listag yesserg-ay,

xatrac yezha iss-i, ifukk-ay.

Yellu, f ttaget inu, ijaza-y

f tezdeg n ifassen inu yuca-y.
Xatrac ttfey deg ebriden n Yellu,

ur egsiy ca Rebbi.

Legwanen nn-es gag di Ibal, ur giy.
Si lusayat nn-es ur rgiy

S lekmalt, id-es ugirey.

si dnub iman inu hefdey .

Yellu, ijaza-y f ttaget inu,

u yezra tazdeg n ifassen inu.

Tgerbed yer wa d-igerben yer-ek.
Tkemled id n wa ikemlen id-ek.

Id n uzeddag d azeddag i tettilid,
Embesseh, wa iferyen fella-s tluggid
Yaxi, d cek ig sellken egdud si leyben,
u tessrusid-ed imetkebbren.

D cek a Yellu ag tbeggsen lefnar inu,
Rebbi yessfaway tallasin inu.

Iss-ek tmegriy f terbagt n imsellhen,
u s Rebbi tnegzey lehyud i glayen.

Abrid n Rebbi ikmel,

awal n Yellu, d ashih yettusewwal fella-s,

netta d taseddarit n yudan gag i ddurayen yer-s.
Mmala, mand wa Rebbi, ma ur yellid Yellu ?
Mand wa d azru, ma ur yelli d Rebbi nn-ey.

D Rebbi a y-ithezzmen s legder,

u iwegga abrid inu yekmel.

Iwegsa-y idarren am yya n tedma xeffen u gedden,

u yessbedd-ay di temzirin yeglayen.

| wemnuyi yesselmad-ay ifassen,

u i welway n tezyayt igedren igeddel-ay iyallen.
Taseddarit n wemnag tettuced-ay,

u fus nn-ek afusi yetsawan-ay,

anethelli nn-ek igeyyem-ay.

Tessirawayed isurifen inu,

dug ebrid ur tetrabalent tekgab inu.
Deffrey iyrimen inu u tettfey-hen,

ur d-twelliy kiss ma ssuqqiy-hen.
Rezzey-hen, ur tgedden ad ekkren,
tadun-ay seddu n idarren.

S legder i wemnuyi tethezzamed-ay

u seddu n idarren igdawen inu tessrekged-ay-d.
I'yrimen inu fella tesserwaled-hen,

yya i y-inekkren ssuqgayey-hen
Ccaryaten, u ict ma yetfukka-hen,

tlayan i Yellu, u ur a d-iwegga fell-asen.
Am uyebbar i ttawin igegajen a' hen-rhiy,
u am ulud n izugaqg, a' hen-ferdey.

Seg nuyan n wegdud tessmenged-ay,

u f yexf n lejnas tessersed-ay,

u agdud i yidxan ixedm-ay.

Segga ad eslen ism inu tadren-ay,
tarwa n uberrani tzeqgalen-ay.
Iberraniyyen wehnen,

tragen-d terjijin si tegligin nn-sen.

Ad yedder Yellu, u ad ittubarek, netta d azru inu,
ccan i Yellu imsellek inu.

D netta a y-issxelfen ttar,

a y-ed-yugan igduden seddu n udar.

Ay-ifukken seg eyrimen,

u hernid, d cek a y-issilin f isdawen,

u a y-imenneg sug ergaz idellmen.

F amma a cek-hemdey a Yellu jar n lejnas,

u ad yenniy i ism nn-ek.

Netta yecu¢ rennu d ameqqgran i wgellid nn-es,
yessbeyyan-ed lemlahet nn-es i wa yetwameshen,
I Dawed, u i tarwa nn-es i dima.



